
ᒪᓕᒐᑦᓭᑦ 

 

ᐅᓪᓗᖓ: ᔫᓂ 1, 2020 

 

 

ᐱᑦᔪᑎᒃ: ᐅᒃᑯᐃᕆᐊᓪᓚᐸᓪᓕᐊᓃᑦ ᓄᓇᕕᒻᒥ - ᑕᕐᕋᒥ ᑭᓯᐊᓂ ᐊᐅᓚᒍᓐᓇᓯᓂᖅ  

  

 

ᑭᓇᑐᐃᓐᓇᒧᑦ ᑲᒪᒋᐊᓕᒻᒧᑦ 

 

ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᓐᓄᑦ ᑲᒪᔨᒻᒪᕆ, ᒪᓕᓪᓗᒍ ᓯᐊᒃᓴᓐ 106-ᖓᓃᑦᑐᖅ ᑭᓇᓕᒫᒃᑯᑦ 

ᐃᓗᓯᕐᓱᓂᖏᓐᓄᑦ ᐱᖁᔭᐅᑉ, ᐊᒻᒪᓗ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᑲᒪᔨᒻᒪᕆ ᓄᓇᕕᒻᒥ, ᒪᓕᓪᓗᒍ 

ᓄᓇᓕᓃᑦᑐᓂᒃ ᐅᖑᒪᑦᓯᓂᕐᒧᑦ ᐱᖁᔭᖅ, ᐃᓕᔨᓯᒪᔫᒃ ᑎᒻᒥᔫᒃᑯᑦ ᐊᐅᓚᒋᐊᖃᖕᖏᓂᕐᒥᒃ ᐃᑯᓪᓚᑎᕆᐅᑎᐅᑎᓪᓗᒍ 

ᐳᕙᓕᕆᓐᓈᓘᑉ 19 ᐃᕐᐸᐸᓪᓕᐊᓂᖓᓂᒃ ᓄᓇᕕᒻᒥ. ᐃᓱᒪᒋᑦᓱᒍ ᓄᓇᓕᓕᒫᓂ ᑌᒣᑦᑐᒥᒃ 

ᖃᓂᒪᒍᑎᖃᕐᑐᖃᕈᓐᓀᓂᖅ ᐊᒻᒪᓗ ᐃᓄᓐᓄᑦ ᐱᒻᒪᕆᖁᑎᒋᔭᐅᒋᐊᖏᑦ ᐃᓚᒌᓐᓃᑦ ᐊᒻᒪᓗ ᐱᐅᓯᑐᖃᕐᑎᒍᑦ 

ᐱᓇᓱᐊᕐᓃᑦ, ᐱᕙᓪᓖᑎᑦᓯᒋᐊᕆᐊᖃᕐᐸᓃᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᓂᒃ, ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓄᑦ 

ᑲᒪᔨᒻᒪᕆ ᑕᒐᑕᒐ ᑕᕐᕋᒥᑐᐃᓐᓇᖅ ᐊᐅᓚᒍᓐᓇᓂᕐᒥᒃ ᐱᒋᐊᓕᕐᕿᑎᑦᓯᕗᖅ ᒪᓕᑦᑕᐅᖁᔭᐅᔪᑦ ᒪᓕᖃᑦᑕᓗᒋᑦ. 

ᓇᐅᒃᑯᑐᐃᓐᓇᖅ ᖃᓄᐃᑦᑐᑐᐃᓐᓇᑯᑦ ᓄᓇᓕᓐᓂ ᐊᒻᒪᓗ Donaldson ᑎᒻᒥᔫᕐᓂᐊᕕᖓᑕ ᐊᑯᓐᓂᖓᓂ, 

ᕌᖕᑲᓚᓐ ᐅᔭᕋᕐᓂᐊᕕᐅᑉ ᓄᓇᓖᓪᓗ ᐊᑯᓐᓂᖓᓂ ᐅᕝᕙᓘᓐᓃᑦ ᓄᓇᕕᒻᒥ ᐅᔭᕋᕐᓂᐊᕕᐅᑉ ᐊᑯᓐᓂᖏᓐᓂᒃ 

ᐊᐅᓚᔪᖃᕆᐊᖃᖕᖏᓚᖅ, ᐊᐅᓚᒍᓐᓇᑐᑦ ᑖᒃᑯᑑᒍᓐᓇᑎᓪᓗᒋᑦ ᑖᕙᓂ ᓄᓇᕕᒻᒥᐅᑦ ᐅᕐᓯᒋᐊᕐᑐᑐᑦ ᓴᓪᓗᐃᑦ 

ᐁᑉᐸᖏᓐᓂ ᐃᖃᓗᓐᓂᐊᕆᐊᕐᓯᒪᑦᓱᑎᒃ.  

 

ᑌᒣᓕᕐᒪᑦ : 

1. ᐊᐅᓚᒍᓐᓇᑐᑦ, ᐃᖏᕐᕋᐅᑎᒃᑯᑦ ᖃᓄᐃᑦᑐᑐᐃᓐᓇᑯᑦ, ᓄᓇᓖᑦ ᐳᕙᓕᕆᓐᓈᓗᒻᒥᒃ ᖃᓂᒪᔪᕐᑕᖃᖕᖏᑐᑦ 

ᐊᑯᓐᓂᖏᓐᓂ; 

2. ᑎᒻᒥᔫᓚᖓᔪᑦ ᐊᐱᕐᓲᑎᓂᒃ ᑭᐅᒍᑎᑕᑦᓯᑐᐃᒋᐊᖃᕐᐳᑦ ᑎᒻᒥᔫᒧᑦ ᐃᑭᓚᐅᕋᑎᒃ ᐊᒻᒪᓗ ᑭᓇᑐᐃᓐᓇᖅ 

ᖃᓂᒪᒋᐊᒥᒃ ᒪᓗᓐᓇᐅᑎᓕᒃ (ᐃᐱᓂᐊᕐᑐᖅ, ᖁᐃᕐᑐᑲᑦᑕᓯᔪᖅ, ᐆᓇᕐᑐᖅ, ᓀᒪᕐᖃᔦᕐᑐᖅ) ᑎᒻᒥᔫᒧᑦ 

ᐃᑭᑎᑕᐅᕐᖃᔭᖕᖏᑐᖅ. 

3. ᐃᓄᐃᑦ ᐊᐅᓚᓚᖓᔪᑦ ᐅᕝᕙᓘᓐᓃᑦ ᐁᕕᒥᓄᑦ ᑎᑭᑦᑐᑦ ᖃᓂᒪᒋᐊᒥᒃ ᒪᓗᓐᓇᐅᑎᖃᖕᖏᑐᑦ 

ᐳᕙᓕᕆᓐᓈᓗᒻᒥᒃ ᖃᓂᒪᒍᑎᖃᕐᒪᖔᑕ ᖃᐅᔨᓴᕐᑕᐅᖏᒃᑲᓗᐊᕈᑎᒃ ᖃᓄᐃᖕᖏᑐᑦ ᐅᕝᕙᓘᓐᓃᑦ 

ᐃᓅᖃᑎᒥᓃᑦᑌᓕᖕᖏᑲᓗᐊᕈᑎᒃ (ᐃᓄᑑᕕᒻᒦᖄᖕᖏᑲᓗᐊᕈᑎᒃ) ᖃᓄᐃᖕᖏᑐᑦ; 

4. ᑎᒻᒥᔫᓚᖓᔪᑦ ᑭᓯᐊᓂ ᑎᒻᒥᔫᕐᓂᐊᕕᒻᒦᒋᐊᓖᑦ ᐊᐅᓪᓚᓚᖓᓯᒍᑎᒃ ᐊᒻᒪᓗ ᐊᓯᒥᓂᒃ ᐅᖓᓯᑦᑕᙯᓐᓇᓗᑎᒃ 2 

ᒦᑕᓄᑦ ᐊᐅᓚᖃᑎᒌᓚᖓᔪᑦ ᑕᒪᓐᓇᓗ ᖃᓂᑦᑕᕇᓪᓗᐊᑌᓕᓂᖅ ᒪᓕᑦᑕᐅᓯᐊᖏᓐᓇᕆᐊᖃᕐᓱᓂ. 

ᑎᒻᒥᔫᓚᖓᔪᑦ ᑌᒪᖕᖓᑦ ᓀᒪᒌᒃᑯᓯᔭᕆᐊᖃᕐᐳᑦ ᑮᓇᐅᑉ ᒪᑐᒪᐅᑎᖓᓂᒃ ᐊᑐᕐᓗᑎᒃ, ᑖᑦᓱᒥᖓ 

ᒪᓕᒐᓕᐊᕆᓯᒪᔭᖓᓂᒃ ᑳᓇᑕᒥ ᐃᖏᕐᕋᐅᑎᓕᕆᔨᒃᑯᑦ ᒪᓕᓪᓗᑎᒃ. 

 

ᓄᓇᓕᒃ ᐳᕙᓕᕆᓐᓈᓗᑦᑕᖃᖕᖏᑐᖅ ᓇᓗᓀᕐᑕᐅᒍᑎᓕᒃ ᐃᒣᒋᐊᖓ: 

▪ ᓄᓇᓕᒃ ᓱᕐᖁᐃᑕᐅᓯᒪᔪᒥᒃ COVID-19-ᒥᒃ ᖃᓂᒪᒍᑎᓕᑦᑕᖃᖕᖏᑐᖅ; 

ᐅᕝᕙᓘᓐᓃᑦ 

▪ ᓄᓇᓕᒃ ᐊᑕᐅᓯᕐᒥᒃ ᐅᖓᑖᓄᓘᓐᓃᑦ ᖃᓂᒪᔪᕐᑕᖃᕐᓯᒪᑦᓱᓂ ᐊᒻᒪᓗ ᑭᖑᓪᓕᐹᕕᓂᖅ ᖃᓂᒪᒍᑎᖃᕐᓱᓂ 28 

ᐅᓪᓗᐃᑦ ᓈᓯᒪᓕᕐᑎᓗᒋᑦ ᐋᕐᕿᓯᒪᓕᕐᑎᓗᒍ; 

                                                                                                                                    

ᐅᕝᕙᓘᓐᓃᑦ 

▪ ᓄᓇᓕᒃ ᑐᓴᕐᑕᐅᑎᑕᐅᓪᓚᕆᑦᑐᖅ ᐳᕙᓕᕆᓐᓈᓗᒻᒥᒃ ᖃᓂᒪᒍᑎᖃᕐᑐᑕᖃᖕᖏᒋᐊᖓ ᑭᓇᓕᒫᒃᑯᑦ 

ᐃᓗᓯᓕᕆᔭᐅᓂᖏᓐᓄᑦ ᑲᒪᔨᒻᒪᕆᒻᒧᑦ ᖃᐅᔨᓴᓚᐅᑯᑦᓱᓂ ᑌᒣᑦᑐᒥᒃ ᖃᓂᒪᒍᑎᖃᕐᑐᖃᕐᒪᖔᑦ. 

 

ᓄᓇᓕᒃ ᓱᕐᖁᐃᑕᐅᓯᒪᔪᒥᒃ ᐳᕙᓕᕆᓐᓈᓗᒻᒥᒃ 19-ᒥᒃ ᖃᓂᒪᔪᕐᑕᖃᕆᐊᖓ: 

▪ ᓄᓇᓕᒃ ᐅᒃᑯᐊᓯᒪᒐᔭᕐᑐᖅ ᑎᑭᑕᐅᕐᖃᔭᕈᓐᓀᓗᓂ ᐊᒻᒪᓗ ᐊᐅᓪᓚᕕᐅᕐᖃᔭᕈᓐᓀᓗᓂ ᖃᖓᓪᓗᐊᖅ 

ᓄᕐᖃᖓᑎᑕᐅᒋᐊᖃᓚᖓᓂᖏᑦ ᐅᖃᕐᑕᐅᓯᒪᕐᖃᔭᕈᓐᓀᑎᓗᒋᑦ; 

▪ ᐋᓐᓂᐊᕕᓕᐊᕆᐊᓖᑦ, ᐱᓇᓱᑦᑏᑦ ᐱᓇᓱᐊᕆᐊᕐᓗᑎᒃ ᑭᓯᐊᓂᐅᔪᑦ, ᐃᓄᐃᑦ ᐊᓇᕐᕋᒥᓄᑦ ᐅᑎᕐᓗᑎᒃ 

ᐊᐅᓚᒋᐊᓖᑦ ᐊᒻᒪᓗ ᐅᐱᓐᓀᒋᔭᐅᒧᑦ ᐊᐅᓚᑎᑕᐅᒍᓐᓇᕋᔭᕐᑐᑦ ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᓐᓄᑦ 

ᒪᓕᒐᐅᑎᑕᖏᑦ ᒪᓕᓪᓗᒋᑦ; 

▪ ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᓐᓄᑦ ᑲᒪᔨᒻᒪᕆ ᖃᐅᔨᓴᕆᐊᖃᕋᔭᕐᑐᖅ ᖃᓄᐃᓕᖓᒍᑕᐅᔪᓂᒃ ᐊᒻᒪᓗ 

ᐃᒣᒋᐊᓖᓚᔪᓂᒃ ᑐᓴᕐᑎᓯᓗᓂ ᐊᐅᓚᒋᐊᖃᖕᖏᑑᓃᑦ ᓴᖑᑎᑕᐅᑫᓐᓇᕆᐊᖃᕐᐸᑕ ᐱᑦᔪᑎᐅᔪᑦ 

ᐃᑉᐱᒋᓗᒋᑦ. 

 

ᖃᓪᓗᓈᑦ ᓄᓇᖓᓄᑦ ᑕᕐᕋᒧᑦ ᐊᐅᓚᕐᖃᖕᖏᓃᑦ ᓱᓕ ᐃᓕᒪᔪᑦ ᒪᓕᑦᑕᐅᒋᐊᖃᕐᓱᑎᒃ. ᐋᓐᓂᐊᕕᓕᐊᕐᑐᑦ, 

ᐱᓇᓱᐊᕆᐊᕐᓗᑎᒃ ᑭᓯᐊᓂᐅᔪᑦ, ᐃᓄᐃᑦ ᐊᓇᕐᕋᒥᓄᑦ ᐅᑎᕆᐊᓖᑦ ᐊᒻᒪᓗ ᐅᐱᓐᓀᒋᔭᐅᓂᕐᒥᓂᒃ ᐱᑦᔪᑎᓖᑦ 

ᐊᐅᓚᒍᓐᓇᑐᑑᖏᓐᓈᑐᑦ ᖃᓪᓗᓈᑦ ᓄᓇᖓᓂᑦ ᐱᓗᑎᒃ ᑕᕐᕋᓕᐊᕆᐊᓖᑦ. 

ᓄᓇᕕᒻᒥ ᖃᓄᑐᐃᓐᓇᖅ ᑭᓇᓕᒫᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓄᐊᖓᔪᑦ ᐊᓯᑦᔨᑲᓪᓚᓴᕐᐸᑕ, ᑭᓇᓕᒫᒃᑯᑦ 

ᐃᓗᓯᕐᓱᕆᐊᖃᕐᓂᖏᓐᓄᑦ ᑲᒪᔨᒻᒪᕆ ᐊᒻᒪᓗ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓄᑦ ᑲᒪᔨᒻᒪᕆ 

ᓄᐃᑦᓯᒋᐊᓪᓚᑐᐃᓐᓇᕆᐊᓖᒃ ᓄᕐᖃᖓᑎᑦᓯᒋᐊᖃᕐᓂᓄᑦ ᒪᓕᒐᐅᓚᖓᓕᕐᒥᔪᓂᒃ. 

ᐱᑦᓯᐊᓚᖓᕗᓯ, 

 

ᒫᕆ ᕈᓯᐊᑦ, M.D., M.Sc., FRCPC  

ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᑦᑕ ᑲᒪᔨᒻᒪᕆᖓ 

ᔮᓐ-ᐱᐊᕐ ᓚᕈᔅ,  

ᐳᓖᓰᑦ ᐊᖓᔪᕐᖄᒪᕆᖓ ᐊᒻᒪᓗ ᑭᓇᓕᒫᒃᑯᑦ 

ᐊᑦᑕᓀᑦᑐᒦᑦᑎᑕᐅᓂᖏᑦᑕ ᑲᒪᔨᒻᒪᕆᖓ 

 

ᐊᑦᔨᖏᓐᓂᒃ  

ᐁᑦᑐᑌᑦ:  ᓄᓇᕕᒻᒥ ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ ᖃᓄᐃᓕᒋᐊᕈᑎᑦᓴᓄᑦ 

  ᐊᔪᖀᒋᐊᕐᑏᑦ ᑲᑎᒪᔩᑦ         

  ᑕᕐᕋᒥ ᓄᓇᓕᓐᓂ 14-ᓂ ᓯᕗᓕᕐᑏᑦ 

 ᐅᔮᓯᐅ ᐊᕐᕈᑕ, ᓇᓂᓕᒫᖅ ᑭᓇᓕᒫᒃᑯᑦ ᐃᓗᓯᓕᕆᔭᐅᓂᖏᓐᓄᑦ ᑲᒪᔨᒻᒪᕆ,  ministère de la 

Santé et des Services sociaux 

 ᓗᐃ ᒧᐊᕐᓅ, ᑐᕐᖃᑕᕐᕕᒧᑦ ᑐᖓᓕᕆᔭᐅᖃᑕᐅᔪᖅ, ministère de la    

 Sécurité publique 

 


